
Egl Entlebuch haveva liug quei di ina fiasta de sedumognar. Ils mats de

duas vischnauncas vischinontas vegnevan ensemen sin in prau e schevan

ora leu lur forzas. L'entira populaziun, giuven e vegl, prendeva part de

quels giugs.. La finiziun de quei di era mintgamai il consumar la pul-pa-
netscha, ed ils victurs eran il simbol della fritgeivladad che scatschava ils
demons della malfritgeivladad.

All'exposiziun nazionala digl onn 1939 savev'ins contemplar ella parti-
ziun agricola denter auter era enzacontas bialas lobas, derivontas da Schluein.
Ad ina gronda part dils hosps de lezza exposiziun era quei fretg nunen-
conuschents. Oz san biars tgei che la panetscha ei (résultat positiv délias

cartas de victualias!), han denton forsa negin'idea, nua e co quella plonta
crescha.

Ei fuss de giavischar, ch'il megl contonschess puspei l'extensiun e

muntada d' avon decennis. Il département cantonal per 1' economia publica,
sco era la scola dil Plantahof han sedau gia dapi onns tutta breigia per
promover la cultivaziun de quei fretg, ed ins sa concluder ordlunder sia
muntada economica per nies pievel grischun. Cert san ins constatai- oz in
progress da quellas varts, mo era cheu san ins plidar cugl evangeli: «Biars
ein clamai, mo paucs elegi-

* *
*

Il Péz Mundaun

Mundaun, ti cun il di naschent
Tarlischas en I'aurora;
Sco guardi' encunt il firmament
Sesaulzas siadora.
La val renana sin tuts mauns
Schai avon ti'egliada:
Cons pezs e vitgs e flams e plauns
Fan entuorn tei parada!

Quei che daventa giu afuns
Tut adagur ti cattas;
Ord temps lontans da nos babuns
Historias aune relatas.
Si dalla bass' has ti udiu
Savens ramurs d'uiara;
Avon tes peis han frestg battiu
Dunnauns per nossa tiara.

Mundaun, ord bucca schein tiunum
Vegnir mo cun luschezia;
Ti laud meretas tocca sum,
O péz plein de bellezia!
Nos egls e cors compleinamein
Cun tes maletgs incontas;
Fervents salids a ti nus dein,
Salids cun vuschs vibrontas!

Alfons Tuor.

